
Numri i lëndës: 2023:231094 

Datë: 27.02.2024 

Numri i dokumentit:     05381801 

 

PPP.nr.116/2023  

 

GJYKATA THEMELORE NË PRIZREN-Departamenti i Përgjithshëm, Gjyqtari Sami Gashi, 

në çështjen përmbarimore të kreditorit K.R.U. “Hidroregjioni Jugor” Sh.A. me seli në Prizren, 

rruga ‘’ .......... ’’, kundër debitorit, M.E., nga Fshati Medvec Komuna e Prizrenit, duke vendosur 

lidhur me prapësimin e debitorit të ushtruar kundër urdhrit përmbarimor P.nr.253/2023 të datës 

29.09.2023 të përmbaruesit privat Mehdi Reshani me seli në Prizren, jashtë seancës, me datë 

27.02.2024, merr këtë:                          

  

A K T V E N D I M  

 

I. Konstatohet i Tërhequr propozimi për përmbarim i lejuar sipas urdhrit përmbarimor 

P.nr.253/2023 të datës 29.09.2023  të përmbaruesit privat Mehdi Reshani me seli në Prizren, në 

çështjen ndërmjet kreditorit “K.R.U. “Hidroregjioni Jugor” Sh.A. me seli në Prizren, dhe 

debitorit M. B.E., nga Fshati Medvec Komuna e Prizrenit. 

 

II. Hidhet poshtë si i palejuar prapësimi i debitorit M. B.E., nga Fshati Medvec Komuna e 

Prizrenit, i paraqitur kundër urdhrit përmbarimor P.nr.253/2023 të datës 29.09.2023  të 

përmbaruesit privat Mehdi Reshani me seli në Prizren. 

 

A R S Y E T I M  

 

Përmbaruesi privat M. Reshani me seli në Prizren, me datën 29.09.2023 ka nxjerrë urdhrin 

përmbarimor P.nr.253/2023, me të cilin në bazë të propozimit të datës 29.09.2023 të kreditorit 

K.R.U. “Hidroregjioni Jugor” Sh.A. me seli në Prizren, ka caktuar përmbarimin në shumë prej 

2,070.72 euro, dhe shpenzimet e procedurës përmbarimore, kundër debitorit M. B.E., nga Fshati 

Medvec Komuna e Prizrenit. 

 

Përmbarimin e kishte kërkuar në bazë të faturës dhe Kartelës së Klientit KONS-0055963 për 

periudhën  prej 31.08.2018 e deri me datën 22.08.2023. 

 

Debitori më 13.10.2023 përmes postës së Kosovës ka parashtruar prapësim, duke kundërshtuar 

në tërësi Urdhrin dhe i ka kërkuar gjykatës që propozimi dhe urdhri i sulmuar përmes prapësimit 

të hidhet poshtë me arsye se debitori është i gatshëm që të hynë ne marrëveshje me çka përmes 

kësteve të kryhet obligimi i mbetur. 

 



 Numri i lëndës: 2023:231094 
 Datë: 27.02.2024 
 Numri i dokumentit: 05381801 
 

2 (2)  

 2
0

2
3

:2
3

1
0

9
5

 

Kreditori ka paraqitur përgjigje në prapësim, duke propozuar që prapësimin e debitorit ta pranoj 

si të bazuar dhe palët në procedurë të hyjnë në marrëveshje. 

 

Gjatë seancës për shqyrtimin e validitetit të prapësimit të mbajtur më 26.02.2024 kreditori ka 

deklaruar se mbetemi pranë propozimit për përmbarim dhe përgjigjes në prapësim, me çrast i 

propozojmë gjykatës të pranohet prapësimi i debitorit që borxhi sipas propozimit për përmbarim 

të paguhet me këste, dhe atë sipas deklarimit të debitorit në prapësim. 

 

Debitori në këtë seancë ka deklaruar se, borxhin që e kam ndaj kreditorit do ta paguaj me këste, 

dhe atë sipas deklarimeve të mia në prapësim. 

 

Meqenëse, kreditori, në përgjigjen në prapësim dhe deklarimit në seancën gjyqësore, ka 

propozuar që të pranohet prapësimi i debitorit si i bazuar dhe palët në procedurë të hyjnë në 

marrëveshje, atëherë gjykata në bazë të nenit 42 të LPP-së, sipas detyrës zyrtare e konsideroj si 

të tërhequr propozimin për përmbarim të kreditorit, dhe vendosi si në dispozitiv të këtij 

aktvendimi.  

 

Gjykata e hodhi poshtë si të palejueshëm prapësimin e Debitorit, sepse ai nuk ka më interes 

juridik për Prapësim, në bazë të nenit 186 para. 3 i LPK-së, i cili përcakton se “Ankesa është e 

palejueshme po që se e ka paraqitur personi që nuk është i autorizuar për paraqitjen e saj, apo 

personi që ka hequr dorë nga e drejta e ankimit apo që e ka tërhequr ankesën e paraqitur, apo 

në qoftë se personi që e ka paraqitur ankesën nuk ka interes juridik për paraqitjen e ankesës”, e  

lidhur me nenin 67 para. 1.1 të LPP-së. 

 

Në këtë drejtim, meqenëse Kreditori dhe Debitori në pretendimet e tyre të paraqitura në prapësim 

dhe përgjigje në prapësim, si dhe deklarimet e paraqitura në seancën e datës 26.02.2024, ku janë 

pajtuar që të arrin marrëveshje dhe borxhi të paguhet me këste, rezulton se Prapësimi tanimë 

është jo lëndor dhe se Debitorit i ka pushuar interesi juridik për paraqitjen e Prapësimit, pasi që 

me kreditorin u pajtuan të hynë në marrëveshje dhe borxhi të paguhet me këste. 

 

Prandaj nga të thënat si më lartë, u vendos si në dispozitiv të këtij aktvendimi, e në kuptim të 

nenit 3, 73 par.3 të LPP-së. 

 

GJYKATA THEMELORE NË PRIZREN 

 Departamenti i Përgjithshëm  

PPP.nr.116/2023 

Datë 27.02.2024 

                                                                                                 Gjyqtari 

          Sami Gashi 

 

 

KËSHILLË JURIDIKE: Kundër këtij aktvendimi pala e pa kënaqur ka të drejtë ankese, brenda 

afatit prej 7 (shtatë) ditëve, pas ditës së pranimit të tij, Gjykatës së Apelit në Prishtinë, nëpërmes 

kësaj Gjykate Themelore. 


